
Penganggur ugut bunuh saudara lelakinya
sambil pegang parang dipenjara dan denda

KUCHING: Seorang pen-
ganggur lelakidipenjarasem-
inggu dan didenda RMS,000
di Mahkamah Majistret
semalam akibat mengugut
bunuhsaudaralelakinyasam-
bilmemegang sebilah parang
selepas berlaku perteng-
karan berhubung tindakan
membuang sisa bunga atau
sampah.

Majistret Nureina Syafika
Mohd Najibmemerintahkan
Erik Maang Dring, 54, yang
tidak diwakili peguam, untuk
dipenjaraduabulan sekiranya
gagal membayar denda.

Erik mengaku bersalah
sebaik dituduh mengikut
Seksyen 503 Kanun Kesek-
saan dibaca bersama per-
enggan kedua Seksyen 506
Kanun sama yang membawa
hukuman penjara sehingga
tujuh tahun atau denda atau
kedua-duanya sekali, jika
sabit kesalahan.

Berdasarkan pertuduhan,

Erik didakwa melakukan
ugutan jenayah terhadap
mangsa berusia 41 tahun
dengan mengeluarkan kata-
kata, ‘Kamu sini kamu, nanti
saya bunuh kamu’ sambil
memegang sebilah parang.

Kesalahan itu dilakukan-
nya sekitar jam9. 30 pagi pada
4 Oktober lalu, di Kampung
Sarig, Jalan Padawan.

Fakta kes mendedahkan
berlaku pertengkaran antara
kedua-dua individu terbabit
pada hari kejadian selepas
mangsa menegur Erik ber-
hubung tindakannya Erik
membuang sisa bunga atau
sampah ke kawasan di bawah
rumah mangsa.

Erik yang berasamarah dan
tidak berpuas hati dengan
teguran mangsa bertindak
mengambil sebilah parang
dari dalam kenderaannya.

Selepasitu, Erikmembawa
dan memegang parang itu
semasa berhadapan dengan

mangsa, sambil menge-
luarkan kata-kata ugutan
tersebut.

Mangsa yang berasa takut
serta bimbang akan kes-
elamatan dirinya membuat
laporan polis sehingga mem-
bawa kepada penangkapan
tertuduh.

Hasil siasatan polis men-
dapati kejadian itu turut
disaksikan oleh ahli ke-
luarga mangsa yang berada
di tempat kejadian, malah
isteri mangsa juga telah
mengambil gambar Erik
memegang parang semasa
kejadian.

Difahamkan, Erikdilapor-
kan mempunyai beberapa
rekod jenayah lampau, ter-
masuk pernah dijatuhi hu-
kuman penjara enam bulan
oleh Mahkamah Majistret
Kuching pada 2022 selepas
mengaku bersalah mencabul
seorang wanita berusia 27
tahun.

KE PENJARA: Erik (kiri) diiringi polis selepas dijatuhkan huku-

man, semalam.

Menurut laporan terda-
hulu, Erik selaku pemandu
e-hailing pada ketika itu,
didakwa mengikut Seksyen
354 Kanun Keseksaankerana
menggunakan kekerasan
jenayah terhadap wanita

terbabit dengan niat un-
tuk mencabul kehormatan
mangsa.

Pendakwaan kes diken-
dalikan oleh Timbalan Pen-
dakwa Raya Muhammad
Aidil Akmal Sharidan. -





